
      Ақпараттық-библиографиялық қамтамасыз ету бөлімі кітапханашыларға 

және жас оқырмандарға арнап, библиографиялық жаднама дайындап шығарды. 

Құрастырушыдан 

Торғай селосының құрылғанына 180 жыл толуына орай  Арқалық 

қаласындағы облыстық № 2 әмбебап ғылыми кітапханасының ақпараттық-

библиографиялық қамтамасыз ету бөлімі «Тарих тұнған Торғай » атты  Торғай 

өңірінің тарихы, осы топырақтан шыққан көрнекті тұлғалар, ел есінде қалған 

оқиғалар жайлы мағлұмат беретін библиографиялық жаднаманы  қалың 

оқырман назарына ұсынып отыр. 

Аталған библиографиялық жаднамаға кітапхана қорындағы материалдар 

енгізілген. 

Тарихы терең Торғай 

                                                                                                 

                                                                                 «Бабадан қалған аманатты –         

                                                                          Балаға жеткізер жол – тарих.» 

 

Торғай – кент, Жангелдин ауданының, 

Торғай ауылдық округінің, Торғай ауданы 

әкімшілігінің орталығы. 1845 ж 22 шілдеде іргесі 

қаланған. 1845 ж 31 мамырда орынбордың әскери 

губернаторы Обручевтің 462-жарлығымен Торғай 

өз-нің оң қапталындағы Жарыққұздың қарсы бетіне 

орналасқан Бесқопа төңірегінде бекініс салынатын 

жер белгіленген. Көп ұзамай, 25 қыркүйекте әскери казарма бой көтере 

бастаған. Деректемелерде бұл орынның Ташкент-Жаманқала-Тройцк керуен 

жолының бойында жатқаны айтылады. Бекініс алғашында «Орынборлық» деп 

аталған. Мұнда екі рота солдат және жүзге тарта қазақ отбасы 

қоныстандырылған.1868 ж бекініс ресми түрде қала атанды. Тарихи құжаттарда 

1876 ж қала тұрғындарының саны 570, ғасыр соңында -999, 1902 ж – 1180, 1916 

жылғы төңкеріс алдында 1240 адамға жеткені туралы деректер бар. Мұнда 

губернатордың жарлығы бойынша Денисов, Токарев, Шишков, Сарыщев, 

Коряков сияқты әскери қызметтен босатылған адамдардың отбасылары көшіп 

келген. Татар көпестерінің арасынан Назмуздинов, Яушев, Ғалиолла, Хакімжан, 

Жәлали қажылардың, Әлфат, Файзрахман, т.б. саудагерлердің отбасылары 

қоныстанған. Т. қ-сының құрылысына қазақ байлары да айтарлықтай ат 

салысқан. Шеген би ұрпақтарының бір-бір үйі болған. қазақтың алғашқы 

оқыған азаматтарының бірі Б.Қаралдин үйі белгілі дәрежеде қала 

тұрғындарының мәдени ошағына айналған. Ал Торғай өз-дегі бұл өңірде бұрын 

болмаған бірегей көпірді халық шебері Қоңырша салған. Ұлы ағартушы 

Ы.Алтынсариннің тікелей бастауымен 1861 ж алғашқы мектеп құрылысы қолға 

алынып, 1864 ж 8 қаңтарда шәкірттерге есігін ашты. 1883 ж интернаты бар 

кәсіптік уч-ще жұмыс істей бастады. 1868 жылдан қазан төңкерісіне дейін 

Ресей мемлекетінің құрамындағы Торғай оязының орт. болды. Өлкеде кеңес 

өкіметі орнаған соң 1928 жылдан аудан орт-на айналды. Біраз уақыт Ақтөбеге 

қарап, 1936 жылдан бастап, бүкіл аудан аумағымен бірге Қостанай обл-ның 

құрамына қосылды. 1970-76,1990-97 ж  Торғай обл-ның құрамында болды. 

Кент қазіргі уақытта ауданның әкімшілік, мәдени-әлеуметтік орт. болып 

табылады.  

Тұрғын халқының саны 5,6 мыңға жетті (2009). Телекоммуникациялық 

және байланыс орт-тары, көліктік, тұрмыс қажетін өтейтін кәсіпорындар, 

бірнеше орта, музыка мектептері, орт.аурухана, емхана, дәріхана, монша, 

кітапхана, клуб жұмыс істейді. Жангелдин ауд. тарихи өлкетану музейі, 

Ы.Алтынсариннің, А.Байтұрсынов пен М.Дулатовтың, Н.Ахметбековтың 

мұражайлары орналасқан, бірнеше тарихи орындар мен сәулет өнерінің  

ескерткіштері бар.  

Торғай ауылдық округі – Жангелдин аудына аумағындағы әкімшілік 

бірлік. Құрамына Торғай кенті кіреді. Тұрғын халқы 5,6 мың адам. Орталығы – 

Торғай кенті.  Округ аумағында 1916 жылғы Торғай көтерілісі сарбаздарының 

патша үкіметінің жазалаушылар отрядына  қарсы қимылдары өткен орындар, 

әскери комиссариат үйі, партизан сайы, Ы.Алтынсарин мектебі, Торғай көпірі 

сияқты тарихи және архитектуралық ескерткіштер орналасқан.  

Торғай қақпасы –Торғай үстірті мен Сарыарқа, Торғай қолаты және 

Обаған, Құсмұрын, Торғай-Сарықопа аралығындағы табиғи өткел. Қостанай 

обл. Сарыкөл  ауд-ның аумағында орналасқан. Ені 15-20 км. Бірқатар ғалымдар 

Т.қ. Торғай, Обаған өз. бастауларының бір-бірімен Сарыөзен арқылы 

жалғасуына байланысты қалыптасқан деген пікір айтады.  

Торғай облысы (1) – Орынбор генерал-губернаторлығының құрамында 

құрылған әкімшілік аймақ. Ресей үкіметінің 1868 ж жүргізген әкімшілік-

аумақтық реформасына сәйкес ұйымдастырылған. Солт-нде Орынбор 

губерниясымен, бат-нда орал обл-мен, оңт-нде Сырдария, шығ-нда Ақмола обл-

тарымен шектесті. Т.о. 4 оязға (Торғай, Ырғыз, Елек, Николаевск) бөлінді. 

Облыстық басқармасы Орынбор қ-нда орналасты. Торғай оязының орт.–

Торғайда, Ырғыз оязының орт.– Ырғызда, Елек оязының орт – Елек қамалында, 

николаевск оязының орт. – Тройцкде орналасты. Жер көлемі Електе – 50790 

км², Николаевскіде  – 73760 км², Торғайда  –148340 км², Ырғызда – 117646 км² 

болды. 1879 жылғы санақ бойынша облыста 63559 түтін, 317795 адам тұрған. 

1878 ж облыс бойынша 790 мың жылқы, 335 мың сиыр, 2146 мың қой, 91 мың 

түйе болған. осыған қарағанда аймақ тұрғындары, әсіресе, оның оңт. 

Аудандары қойды көбірек өсірген. Торғай мен Ырғыз ояздарының аумағы түйе 

өсіруге өте қолайлы болған. 1879 жылғы жұт облыстың көшпелі тұрғындарын 

қатты күйзеліске ұшыратты. Мал негізінен тебіндеп жайылды. 1878 ж үш оязда 

не бәрі 1145 мың пұт шөп дайындалды, соның кесірінен мал басын сақтай 

алмады. Егіншілік те нашар өркендеді. Егін ш. едеәуір дамыған Елек оязының 

өзінде жан басына шаққанда жылына 2 пұттан ғана астық келді. Облыс 

Ресейдің еуропалық бөлігін Түркістан өлкесімен, Хиуа, Бұхара, т.б. Орта Азия 

аймақтарымен жалғастыратын керуен жолында болғандықтан жергілікті 

тұрғындар тұзбен, басқа да заттармен сауда-саттық жасады. 1871 ж облыста 

Ырғыз, Ақтөбе жәрмеңкесі ашылды, бірақ Ырғыз жәрмеңкесі шалғайда 

орналасқандықтан сауда мардымды жүрмеді. 1878 ж облыста 3 мектеп 

(Торғайда, Ырғызда, Троицкеде) жұмыс істеді, мұнда небәрі 96 бала оқыды. 

1879 ж Ырғыз қ-нда екі кластық халық уч-щесі ашылды. Столыпиннің агр. 

Реформасы жылдарында Т. о-нан 15,8 млн. десятина жер қоныс аударушыларға 

кесіп беріліп, қазақтар шұрайлы жерлерінен ығыстырыла бастады. Бұл қысым 

жер-жерде үкіметтің жосықсыз саясатына қарсы наразалықтарын туғызды. 

Патша үкіметінің 1916 жылғы Маусым жарлығы ашынған халықтың қолдарына 

қару алып, ашық күреске шығуларына түрткі болды. 1917 ж Торғай облыстық 

қазақ сыязы өтті.  

Торғай оязы – Ресей мемлекетінің әкімшілік-аумақтық бөлігі.                   

1868-1917 ж Торғай облысының құрамына кірген. Орт-Торғай қаласы болды. 13 

болыс пен 65 ауылды қамтыды. Ояз облыстың оңт-нде орналасып,  батысында 

қазіргі Ақтөбе обл-ның Ырғыз, Қарабұтақ аудандарымен, оңт-нде қарағанды 

обл-ның Ұлытау ауд- мен, шығысында Ақмола обл-ның Атбасар, Жақсы,Есіл 

ауд-мен, Солтүстігінде осы облыстың Жарқайың ауд-мен, Қостанай обл-ның 

Әулиекөл, Жетіғара ауд-ның жерлерімен шектесті. 1897 жылғы адам санағы 

бойынша оязды 87039 адам мекендеген. Тұрғындары негізінен мал ш-мен 

айналысты. Торғай, Қабырға өз. бойында атақты диқан Қыпшақ Сейітқұл жер 

жыртып, егін екті. 19 ғ-дың соңы, 20 ғ-дың басында ояз тұрғындарының патша 

үкіметінің қоныс аудару саясатына қарсы қозғалысы өріс алды. Қазақтың ұлы 

ұстазы Ы.Алтынсарин жергілікті халықтың жастары үшін алғашқы оқу 

орындарны ашты. 1916 жылғы Ресей патшасының майданның қара 

жұмыстарына адам алу туралы Маусым жарлығына наразы ояз өз тұрғындары 

ғана емес, көптеген көршілес аймақтар көтерілісішілерінің бас қосқан, 

отаршылдық зорлық-зомбылыққа қарсы бүкілхалықтық күрестің табанды орт-

на айналды.  

